
Carta kuu uu ja ni chaa

Pablo
nuu yivi nuu Corinto

Chaa Pablo tutu nuu yivi ka kandixia fiuu Corinto
1 Ru'u Pablo jiin Timoteo, ja kuu da fiani yo ja
ka kandixia yo Jesus, ka kanxia'u ri nuu taka ra ja
kanchuku fiuu Corinto. Kuuriapdstol Jesus, ti Jesus
kuu Cristo ja ndiso ya jnifiu fia'nu nuu Yandios, ti
maa Jesus ni ja'a ya jnifiu un nuu ri ja na kuu ri
apostol nuu ya. Ti chaa ri tutu ja'a nuu taka ra ja
ka kandixia Jesus, ja ka ndututu ra fiuu Corinto.
Chaa ri tutu ja'a nuu ra naa ra ja ni ka kusiin ra
nuuichindeva'a, ti ni ka ndivi ra nuu ichi Yandios
jiiln nuu tendi'i yivi ka kandixia ja kanchuku ni
ka'nu ndafiuu Acaya. 2 Ti fiukuu ini ri ja Tata yo
Yandios jiin Jito'yo Cristo Jesus na kunda'u ini ya,
ti na chindee ga yaro'o naa ra.

Nundo'o nijna'an Pablo

3Na ka'an yo ja kufia'nu xaan Yandios, Yaa kuu
Tata maa Jito'yo Cristo Jesus. Chi maa ya kuu Tata
yo ja kunda'u ini ya yo'o, ti nini ja'a ya jnundee
ini nuu yo ja na kosii ini yo'o. 4 Maa ya kuu ja
ja'ajnundee ini siki taka nundo'o jna'an ri, ti suni
kua'a ri jnundee ini nuu fiani jna'an ri ja suni ka
ndo'o i nundo'o. Chi nanu ni sa'a ya ja ni ni'in ri
jnundee ini, suni siukan na sa'a ri ja na ni'in ra
jnundee ini naa ra. 5 Ti vasu kua'a nundo'o jito ri
siki ja ni kandixia ri Cristo, chi ja yi'i ri jiin Cristo

kuu ja nini ja'a Yandios jnundee ini nuu ri. 6]Ja
yukan, nu taka ri ka jito nundo'o, nusa ti chaku
va'a ini ri nasa kuu ja ka ndo'o tu ro'o naa ra,
nava kuu kua'a ri jnundee ini nuu ra. Chi ni jito
ri nundo'o na ni ka'an ri jnu'un va'a Jesus, nava
na keta'u ra nuu Yandios ja kuu taka kivi. Ti taka
jinu ja'a ya jnundee ini ru'u, yukan chaku va'a
ini ri nasa kuu kua'a ri jnundee ini ro'o naa ra.
Ja yukan tu xndi'i ini ra, chi kundee ini ra nasa
kaka ndaa ra nuu ichi Yandios, vasu na kondo'o

ranundo'o nanu ka ndo'o maa rinaa ri. 7 Ti fiukuu
xaan inirijakuutakara, chij ]1n1 rijanutakaraka

ndo'o nundo'o jiin ri, suni sia'an na kua'a Yandios
jnundee ini ro'o naa ra.

8 Nani naa ra, ja kanchuku fiuu Corinto un, kuni
ri naa rija taka ra na kuni nasa ni ka ndo'o ri naa
riichi ndafiuu Asia. Chini ka jito ri nundo'o xaan,
janikando'o inirija tukaa kundee ri naa ri niku.
Ni ka jani ini ri ja kut ri. Tukaa ni ndo'o ini ri ja
kuchaku ri. 9Tija ni ka ja'ncha ini ri ja kut ri. Ko
yukan ni sa'a ja na jnuu ini ri nasa kundee ri jiin
nundo'o un ja kufiukuu ini ri maa Yandios. Sa tu ni
xndi'i ini ri jiin nundo'o un, chi ni chaku ndaa ini
ri ja maa Yandios kuu ya kua'a jnundee ini ja na
kundee ri jiin nundo'o un, chi maa iin ni Yandios
kuuyaja'ajnundeeini, timaaiinniyakuujandiso
jnifiu fia'nu ja kuu naxndoto ya ndiyi. 10 Yukan
kuu ja mani maa ya ni nama ru'u nuu nundo'o
Xaan un ja jayajni kuu ri niku, ti siin nama ya ru'u
vijna. Chi fiukuu ini ri ja suni sia'an kin nama ya
ru'u siki nundo'o kii ga ichi nuu ri. 11 Ti nu taka
ra na chindee ru'u ja kakanta'u ra ja'a ri, chi nu
kua'a xaan yivi na kakanta'uija'a ri, suni kua'a i

nakuanta'u ja'a ri ja ni kunda'u ini Yandios ru'u
naa ri, ti ni nama ya ru'u nuu taka nundo'o un.

Nikukuee tu nija'an Pablo fiuu Corinto

12 Tyo iin jnu'un ja sa'a ja kusii ini ri. Chi jini
inijnunirijava'aiinika jika ri nuu yivi fiuyivija'a,
ti vi'i ga ni ka jini ndijin taka maa ra naa ra. Ti
sia'an kuu chi kunda'u ini ya ru'u ja ni chindee ya
maa ri. Tija'a tu ni kuu ja ndichi xaan xini maa
rija sia'an nijika ri. 13 Ti jnu'un chaa ri nuu taka
tuturijakuuranaara, chimanijnu'unjakuuka'u
ra kuu ja na chaku ini ra. Ti fiukuu ini ri ja chaku
va'a ga ini ra nasa ka'an tutu ri, 14 vasu sa jaku ni
ka chaku ini ra vijna. Tijiin yukan kuu kusii ini ra
naa ra siki ru'u naa ri kivi na kii tuku Jito'yo Jesus,
nanu na kusii ini ri siki taka maa ranaara. 15Ti ja
siki yukan fiukuu xaan iniri jajaa ri nuu kanchuku
ra naa ra, ja ki'in ri, ti nchaa ri uu jinu, nava na
kusii ini ra ja jikonuu ri nde'e ri nuu kanchuku ra.
16 Nindio ini rija ya'a ri nuu kanchuku ra xnakan
nuu ichi ki'in ri fiuu Macedonia, ti nandeokufii
tuku ri nuu ra naa ra, nava yukan ti kuu chindee
ra ru'u naa ra ja ki'in ri ichi fiuu Judea niku. 17 Ko
siukan ni jani ini ri, ja jaa ri nuu kanchuku ra, ti
tu ni kuu. Xindo'o ini ra ja sa'a ri nanu sa'a yivi
uu Xini, ja tu jini kuiti i jnu'un Yandios, chi yivi un
ka'an i jiin uu inijnuni. 18 Ko tu ni ka'an ri jiin ra
siukan, chi maa Yandios ja nini siuku ndaa kuiti ya
jnu'un ya, na kua'a ya jandaa ja nini ka'an ndaa ri
jiin ra naa ra. 19 Siukan kuu chi ka jini va'a ra siki
jnu'unnijanirinuura,jamanijnu'unndaakuuja
ni ka jani ri jiin Silvano jiin Timoteo, na ni ka jani
ri jnu'un va'a Cristo Jesus, Se'e Yandios. Ti jnu'un

ja ni ka jani ri siki Cristo Jesus ka'an ja undi vijna
tu na tu'u ini ya, chi nini siuku ya jiin jnu'un ya.
20 Chi maa Cristo Jesus kuu ja ni siuku ndaa kuiti
taka jnu'un ni chiso Yandios. Ja yukan ka'an yo ja
vii kufia'nu ii Yandios, ti kachi yo sia'an na koo, chi
maa Cristo Jesus ni siuku ndaa kuiti taka jnu'un ni
chiso Yandios. 21 Timaa Yandios kuujasa'ajamaa
ra jiin ru'u ka kandixia ndaa kuiti yo Cristo, ti maa
#in ni jnu'un ya kuu ja ni sasiin yo'o ja na siuku yo
nuu maa in ni Cristo, ja ni taji Yandios ja sa'a ya
jnifiu fiamu. Ti maa Yandios kuu ja ni sasiin yo'o ja
nasa'a yo maa iin ni jnifiu ja kuni ya. 22Sia'an sa'a
Yandios, chini ]a aya Espiritu ya ja kuncha jiin yo,
ti ]11n yukan ja'a ya jandaa nuu inijnuni yo ja kuu
yo se'eya, jiin ja na siuku ndaa kuiti yo taka jnu'un
ni chiso ya nuu yo.

23 Ti ka'an ri ja maa Yandios jini va'a taka ja
iyo inijnuni ri, ti kuu kua'a ya jandaa siki jnu'un
ka'an ri ja jandaa kuu ja changa ga kee ri nuu
kanchuku taka yivi fiuu Corinto, chi tu ni kuu ini ri
ja nduxaan ri nuu ra naara ja tu siuku va'ara. Ti
maa Yandios kuu ja jini va'aja ka'an ndaa ri. 24 Ko
tu kuni nduxaan ri jiin ra siki jnu'un ka kandixia
ra, chi ka kandixia ndaa ra jnu'un Yandios. So
mani fiv'un inirija na kusii gaini ra naara ja kaka
ra nuu ichiya.

2
1Ja yukan ni ndo'o ini ri ja tu jaa ri inga jinu
nuu kanchuku ra jiin jnu'un nduxaan, chi sandau
kukui'ya ini ra naa ra. 2 Ko nu nduxaan ri jiin ra
naa ra, koto kukui'ya ini ra, chi sia'an kuu ja na
nakaniinira. Tijiin yukan na kusii ini maa ri suni.

3 Yukan kuu ja ni chaa tuku ri tutu ja'a nuu ra,
navanuna chaaritijaninakaniiniranuukuachi
ni sa'a ra, nava tu kukui'ya ini ri jiin ra ja ka sa'a

ra kuach1 kivi chaa ri nuu kanchuku ra. Ch1 su'va
nasa'aranaarajanakusiiiniri. Tikuniva'araja

nu kusii ini ri, ti suni tendi'i ra na kusii ini. 4 Ti na
nichaa ri tutu un, ni nakani xaan ini ri siki ra, ti ni
namuiniriro'onaara,jaundininde'e xaan rikivi
ni chaa ri tutu un. Ko tu ni chaa ri ja na kukui'ya
ini ra naa ra, chi su'va ja na kuni ra ja kunda'u
ndixia ini ri ro'o naa ra.

Nisaka'nu ini Pablo nuu chaa ni sa'a kuachi

5>Tija ni ndukui'ya ini ri ni sa'a chaa ja ni sa'a
jnifiu kue'e un, ti ansu nini mani ri, chi suni taka
maa ra naa ra ni ka ndukui'ya ini siki jnifiu ni sa'a
da. Tika'anrijajakuninisa'ada, chitunikuniri
janduxaan gari. 6 Chijiin ja ni ka nduxaan ra nuu
da na ni ka ndututu tendi'i ra un, jiin yukan ti ni
kuu ni. 7Tivijna kunirijana saka'nuinira naara
nuu da, nava na ndusii ini da, chi sandi'i ini da jiin
jnu'un kui'ya ini un, ti tukaa ndusii ini da. 8 Nusa
ti ka'an nda'u ri jiin taka ra ja na ndumani ra jiin
da. 9 Chi ja siki yukan ni chaa ri tutu un nuu ra, ja
na kujnuni ini ri ndeo nu kuanta'u va'a ra jnifiu ni
ta'u ri xi tuu. 10 Ti ni ka siuku ndixia ra jiin jnifiu
un. Chi ni nakani ini da nuu kuachi da. Ti vijna
kanuu ja na saka'nu ini ra nuu da. Ti nu siukan
na sa'a ra, ti ru'u, suni saka'nu ini ri nuu da. 11 Ti
kanuu ja iyo jnu'un ka'nu ini yo, chi tu kuni yo ja
ni'in ja'u'u un kuachi siki yo, chi ja ka jini va'a yo
nasa nduku ndee ja'u'u un ja na sa'a yo kuachi.

So ni kafia ini Pablo na nija'an da fiuu Troas

12 Na ni ja'an ri fiuu Troas ja na ka'an ri jnu'un
Jito'yo Cristo Jesus, ti va'a ni chindee ya ja ni iyo
nuu ja ka'an ri jnu'un ya. 13 Ko tu ni kusii ini
afiu ri, chi tu ni nani'in jna'an ri jiin fiani yo Tito.
Yukan ni nakuanta'u ri nuu yivi un, ti ni ki'in ri
ichi kuano'on ri ichi fiuu Macedonia.

Jiin Cristo ti kundee yo siki taka nundo'o

14Ti na kuta'u ri nuu Yandios, chi nini sa'a ya ja
kundeerijiin takajnifiujata'uyanuuri. Tijandaa
ndixia kuu ja ka kundee ri, chi ka yi'i ri jiin se'e
ya Cristo Jesus. Tijajnifiu ya ru'u ja kachanuu ri
jnu'un Cristo nuu taka ni fiuu, nanu jichanuu in
xiko asun. 15 Ti nanu ja ja'an yo iin xiko asun, chi
suni sia'an kusii ini Yandios jiin jnifiu ja jachanuu
yo jnu'un ya, ti jaa jnu'un un nuu yivi vita ini ja
keta'u i, jiin nuu yivi ndava ini ja naa i. 16 #in yivi
un, vasu ka jiniso'o i jnu'un Cristo, ko naa ini i. Ti
nuu yivi un kuu ri nanu iin xiko xaan ja kut i sa'a.
Ti nuu inga yivi ja jiniso'o va'a jnu'un un, kuu ri
iin xiko asun, chi ni nani'inita'uija kuchakuija
kuu saa ni. Tiniiin yo tukundee yo sa'a yo jnifiu ja
kachanuu yo jnu'un Cristo nu tu chindee ya yo'o.
17Ti ru'u, chi tu sa'a ri nanu ka sa'a tijni chaa ja
nduku da ni'in da xu'un siki jnu'un Yandios. Chi
su'va xndaku ndaa ri jnu'un Yandios siki Cristo,
chi maa Yandios ni tatu ru'u ja na xndaku nakani
ndaa ri jnu'un un siki ja yi'i ri jiin Cristo, ti nuu
mani maa ya junukuachi ri.

Jnu'un siki tratu jaa

3

ITijaka'anrisia'an, ansu manika'anrija chaa
va'a ga kuu ri, vasu iyo chaa ka kankuachi sia'an
siki ri. Chiiyo sava chaa ka jikonuu ja xna'an da
tutu ja kachinau chaa kuu da jiin na jnifiu sa'a da,
tijikan tuku da inga tutu sia'an ja ki'in da ichiinga
fiuu. ¢Nusa ti iyo ja suni sia'an xna'an ri iin tutu ri
nuura naara nava na kuanta'u ra ru'u nu? 2 Tuu,
chi taka maa ra naa ra ka kuu nanu iin tutu ja
xna'an ndaa nau ja kuu ri. Ti suu kuu nava fiu'un
ini ri ja sia'an ka kuu ra, chi ka kandixia ndaa ra
jnu'un Yandios siki Cristo ja ni xndaku ri nuu ra
naa ra. Tisava'ni ga yivi kuni va'a i ja siukan ni
janta'u ra jnu'un ya. 3 Ti siukan ka stuu ra naa ra
jamaa Cristonisa'ajanikanakaniinira, ti yukan
xna'an ndijin nuu yivinanu nuu ka'uiin tutuyoso
va'a. Yukan kuu ja ni siuku ri jnifiu ni tatu Cristo
nuu rija ni xndaku ri jnu'un ya nuu ra naa ra. Ti
vijna ka kuu ra nanu in tutu ja yoso jiin Espiritu
Yandios, Yaa chaku, ansu ka kuu ra iin tutu ja yoso
jiin tinta nuu i#n tutu. Chi ka jini ndijin yivi naa i
nasa ka jandatu ra nuu jnu'un Cristo ja ni xna'an
ri nuu ra naa ra. Ja yukan nu nde'e i nuu ra, tu
jiniiiin tutujayoso nuuiin tabla yuu nanunichaa
maa Yandios, na ni ja'a ya ley ya nuu Moisés. Chi
su'va nakuni va'a yivi un nasa ni nasama ra siki ja
ni ka kandixia va'a ra jnu'un Cristo Jesus, nanu ja
ni chaa ya in tutu ini afiu ra.

4Ti ka'an ndaa, ri chi jini va'a ri ja maa Cristo
ni tatu ya ru'u jiin maa jnifiu ja ni nakaji Yandios.
5Tiansu janiinirijaiyo tu'va rija kuu kundiso ri
jnifiu un. Chi maa in ni Yandios sa'a ja kuu siuku
rijiin jnifiu un. 6 Chi Yandios kuu ja ni nakaji ru'u

ja na kachi ri siki iin tratu jaa ja ni satu'va maa
ya. Ti tratu jaa un, tu ka'an ja na siuku yo ley
ja ni chaa jiin letra, chi ja na kaka ndaa yo nava
kuni maa Espiritu Santo ja yinda'a yo'o. Chijnu'un
ley ja yoso jiin letra, ja nija'a Yandios nuu Moisés,
kankuachi siki yo ja na jna'nu ndatu yo jiin kuachi
yo, ti na kut yo. Ko Espiritu Santo sa'a ja na chaku
va'a gainijnuniyomaajnu'unjaka'antratujaa,ja
ni ja'a ya nuu yo nava na kuchaku yo ja kuu taka
saa ni.

7 Chi na ni ja'a Yandios ley nuu Moisés na
jana'an, ni yoso letra un nuu iin tabla yuu. Ti ni
sa'a ya ja ni ndinchaa nuu kande Moisés ja nanu
janducha ii ni ga nuu da. Ti yukan tukaa ni kuu
nde'eva'ayivilsrael nuuda. Yukan ti kuee nikuee
nitininda'vajandinchaaunnuuda. Tinusiukan,
fia'nu xaan kuu ley un na ni chaa ja kankuachi siki
yivi ja jna'nu ndatu i siki kuachi i nava na kut i
8 Tivi'i ga kufia'nu xaan jnu'un ja'a Espiritu Santo
janakuchaku yo saa ninavaiyo tratujaa un. 9 Chi
nu fia'nu xaan ni kii ley yukan, ja ka'an ja jna'nu
ndatu yivi siki kuachi i, nusa ti vi'i ga ni kufia'nu
Xaan jnu'un ja ka'an Yandios siki tratu jaa un ja
tukaa jna'nu ndatu yivi jiin kuachi i. 10 Chi ley ja
ni kufiamu xaan ga undi na saa, vijna tukaa ga
kufia'nu kuiti siki ja ja ni ja'a Yandios inga tratu
jaa ja iyo vijna. 11 Ti nu siukan ni kufia'nu ley ja
ni kii jaku ni kivi, ko jnu'un ka'an siki tratu jaa un
kufia'nu xaan ga chi koo ja kuu ni kani.

12Tandaa ndixia kuu ja ja ni ni'in yo tratu jaa ja
ni chisojnu'un Yandios. Ja yukan iyo ni'in iniri ja
na xndaku ri nava ka'an tratu jaa un. 13 Ko Moisés,
tunisa'adasia'an, chinijasidasa'manuudanava

tu kuu nde'e yivi Israel nuu da nasa kuan nda'va
ja ndinchaa un. 14 Ti yivi un ni nduni'in ini i siki
jnu'unley Yandiosjanija'a yanuu Moisés. Tiundi
vijna nu ka ka'uitutu siki tratu ley jana'an, suni tu
ka chaku inijnuniinasa kuni ka'an jnu'un un, chi
sa'a yo nanu ja jasi sa'ma un nuu inijnuni i, ti tu
ka chaku kuiti ini i. Ti undi na kandixia i Cristo,
sa na chaku ini i jnu'un ley jana'an un. 15 Ti suni
siukan kuu undi vijna, chi nu ka'uitutuleynija'a
Yandios nuu Moisés, ti nanu ja jasi iin sa'ma nuu
inijnuni i, chi tu ka chaku ini i. 16 Ko nu na nakani
iniiti kandixiaiJito'yo Cristo Jesus, yukan ti kuxio
ja jasi nduchi i un, ti sa chaku ini i. 17 Jandaa
ndixia kuu yukan, chi Jito'yo kuu maa Espiritu, ti
taka fiuu nuu sa'a jnifiu Espiritu maa Jito'yo, yukan
kuxio yivi nuu kuachi i ja tukaa jna'nu ndatu i
jiin. 18 Ja yukan kuu ja taka yo'o ja ni ka kandixia
Cristo Jesus, tukaa ndi'yu inijnuni yo. Chi ka kuu
yo nanu iin espejo ja ndinchaa ti na xna'an nasa
kaa yo, ti jiin yukan ka xna'an yo nasa vii xaan
kufia'mu maa Jito'yo ja ka jika ndaa yo nuu fuyivi
ja'a. Ti maa Espiritu sa'a ja vi'i ga kuan nasama
yo, ti kuan nduu yo nanu kaa maa Jito'yo Cristo
Jesus ja kufia'nu xaan ya. Ti taka kivi ndakuni'in
yo Jito'yo ja ka jika ndaa yo nanu kuni maa ya, chi
maa ya kuu Espiritu ja sa'a ja sia'an na kaka yo.

4
17Ja yukan kuu ja tu xndi'i kuiti ini ri ja ka'an
ri jnu'un Yandios siki Cristo Jesus. Chi ni kunda'u
ini Yandios ja ni nakaji ya ru'u ja na kundiso ri
jnifiu ja'a. 2 Ti siki jnifiu ni ja'a Yandios nuu ri, tu
jajna'an ini ri jnifiu yisa'yi ja sa'a ja kukanuu yo,

ni tu jikonuu ri jiin jnu'un ndichi ja xndofia'an ri,
tl ni tu sama ri jnu'un Yandios. Chi ka jini ra ja
mani jnu'un ndaa ka'an ri. Siukan ti taka yivi ka
jini inijnuni i ja mani jnu'un ndaa kuiti ka'an ri.
Ti undi maa Yandios jini va'a ya siki jnu'un ka'an
ri. 3 Ti nu iyo yivi ka jasi inijnuni i ja tu chaku ini
1 jnu'un va'a siki Cristo ja ka'an ri, ti yukan kuu
mani yivi ja jna'nu ndatu jiin kuachi, ti siuku i
undi kivi na naa i. 4 Vanuxia tu ka kandixia i ti
maa ja'u'u un xna'an ja maa kuu Yandios ja ta'u
jnifiu nuu fuyivi ja'a, ti maa jasi inijnuni yivi ja tu
kandixia i Cristo, nava tu kuni ndijin i nasa kuni
ka'an maa jnu'un Yandios ja kuu Cristo Jesus, ti
tu kuni i ja vii xaan kufia'nu jnifiu ni sa'a ya ja'a
yo, ja iin ni kuu ya jiin Yandios. 5 Ti ja ka'an ri
jnu'un un, ansu jnu'un maa ri ka'an ri, chi jnu'un
Jito'yo Cristo Jesus ka'an ri. Ti yukan junukuachi
ri nanu muzu nuu taka yivi ka kandixia Jesus.
Sia'an junukuachi ri nuu Jesus, chi maa ya kuu ja
ni tatu jnifiu un nuurijanaka'anrijnu'un ya nuu
ra. 6 Chi na ni sa'a Yandios fiuyivi ni ka'an ya ja na
ndinchaa nuu fiufiaa un. Ti suni siukan ni sa'a ya
nuu yo nanu ja ni xndinchaa ya iin nduva nuu yo
ja kancha yo nuu fiufiaa xaan un. Chini sa'aya ja
na chaku inijnuni yo ja vii xaan kufia'nu Yandios.
Ti maa Yandios ni sa'a ja chaku ini ri taka jnifiu
Na'nu ni sa'a Jesus.

Na kuncha yo jiin maa jnu'un ja kandixia yo
7Titaka jnu'un ka'an ri ja vii xaan kufia'nu, kuu
nanu ja fiu'un ini in kisi fiu'un, ti kuu ri nanu kisi
fiu'un un, chi tu na jun'un ndee ini ri iyo ja siuku
rijnifiu ni tatu Yandios nuuri. Tiyukan jiniva'ari

ja maa Yandios kuu ja chindee ru'u, nava na sa'a
risava'nigajnifiufia'nu kuniya, ja sa'aritakanuu
jaka'anrijnu'un Cristo. Timaa yasa'a ja na siuku
rijiin jnifiu un, chi ansu ndee ini maa ri kuu. 8 Ti
siki jnifiu ni tatu ya nuu ri, ti taka nuu jna'an ri
nundo'o. Ti vasu sia'an, ko tu ndi'yu ichi ki'in ri
ja siuku ri jiin jnifiu ri. Ti vasu kukui'ya ini ri jiin
nundo'o, ko tu ndi'i kuiti ini ri, chi fiukuu ini ri ja
kee va'a jnifiu sa'a ri. 9 Ti vasu ka jito u'u yivi ru'u,
ko maa Yandios tu xndoo kuiti ya ru'u. Ti vasu ka
nduku i ja xnaa i ru'u jiin jnifiu sa'a ri, ko tu ka
kundee i ja sa'ai. 19Ti sava'ni ga nuu na ichi na
ki'in ri, ti fiukuu ini ri nanu ni ndo'o Jesus ja ni ji'i
ya. Suni siukan ndio inirija kondo'oritina kuu ri,
nava na xna'an kajiri ja chaku Jesus, ti ndio ini ri
jananaxndoto Yandios ru'u nuu taka nundo'o un.
11 Chi ni kuncha ri nuu fiuyivija'a, ti taka kivi fiukuu
ini ri ja ka'ni yivi ru'u siki ja ka'an ri jnu'un Jesus.
Ko siukan ti sa na kuni yivi ja chaku Jesus, chi maa
ya kuu ja kua'a jun'un ndee ini ru'u ja na siuku ri
jiin jnifiu ni ja'a ya nuu ri nu kancha ri fiuyivi ja'a.
12 Nusa ti ru'u, nini kuu ja na kuu ri siki ja ka'an
rijnu'un Cristo. Ti yukan kuu ja ka ni'in ra jnu'un
va'a un, nava na kandixia ra ti kuchaku ra ja kuu
saa ni.

13 Chi yoso nuu tutu ii Yandios: “Ni kandixia ri,
ti ja yukan ni ka'an ri”, kachi. Ti saa ni ru'u, suni
ni kandixia ndaa ri jnu'un Yandios, ti yukan kuu
ja siin ri ka'an ri jnu'un Jesus. 14 Siukan siin ri
vasu na kuu ri, chi jini va'a ri ja maa Yandios ni
naxndoto ya Jito'yo Jesus, ti suni siukan naxndoto
tuku ya taka ro'o, ti sa'a ya ja in jinu ni ndututu
tendi'i yo nuu ya. 15 Ti taka nundo'o ja'a ndo'o ri

nava na ni'in ra jnu'un va'a Yandios siki Jesus. Ti
siki jnu'un va'a un, ka'an ja kunda'u ini Yandios
nuuyivi, tinajaajnu'unva'aun nuu kua'axaan ga
yivi taka fiuu, nava kua'a xaan yivi na nakuanta'u
inuu Yandios ja siukan sa'a ya jnifiu fia'nu xaan.

16 Yukan kuu ja tu ndi'i ini ri, ni tu yu'u ri siki
jnifiu ndiso ri. Ti vasu kuan ndi'i jnu'un ndee ini
yiki kufiurijanikancha garifiuyivija'a, ko kundee
ga ini afiu ri taka kivi. 17 Chi nundo'o ja ndo'o ri
ja ka'an ri jnu'un siki Cristo, tundo kuu kuiti un
Auyivi ja'a, chi su'va sa'a nundo'o un ja ni'in ri #éin
ta'u vii xaan ga nuu Yandios ja kuu taka saa ni.
18 JTa yukan tu sa'a ri nanu nuu taka nundo'o ja
ndo'orinuu fiuyivija'a, chitaka un kondo'orijaku
ni kivi. Ko na nduku ndee ri undi kivi ni'in ri ta'u
ja kufia'nu ri nuu ta'u Yandios jnifiu, chi ta'u un,
tu kuni ndijin yo nuu ini fiuyivi ja'a, chi ja tu jini
ndijin yo un koo ja kuu taka saa ni.

)

1Ko yiki kufiu ri ja kancha ri jiin nuu fiuyivi ja'a,
kuu nanu iin ve'e naa. Chi jini ri ja nu na naa, ti
nakua'a Yandios iin yiki kufiu jaa, ti kuu nanu iin
ve'e ja kundichija kuu taka saa ni undi andivi. Chi
ansu kuu iin ve'e ja nisa'a yivijiin nda'a i, chijani
sa'aYandioskuu. 2Tijiniva'arive'eja'aja kuu yiki
kufiu ri, ko kukui'ya ini ri sa'a, ti ndo'o xaan ga ini
ri ja yachi nani'in ri yiki kufiu jaa un undi andivi
nuu kancha Yandios. 3 Ti nu iyo iin yiki kufiu ri, ti
tu koo maa iin ni afiu ri siki ja ni naa yiki kufiu ri
ja'a. 4Tiyiki kufiu ri kuu nanu iin ve'e nuu kuncha
rifiuyivija'a, ja tu kufii, ti vasu kukui'ya xaan iniri
sikinundo'ojando'orijakancha rijiin yiki kufiuri

ja'a. Kotundo'oinirija xndoo ri un ti na koo maa
#n ni afiu ri. Chi sa ndiyo ga ini ri maa yiki kufiu
jaa un nava nandi'i yiki kufiu ri ja ni naa un, ti na
ni'in ri maa yiki kufiu ja kuchaku rija kuu taka saa
ni.
5Ti maa Yandios kuu ja ni sa'a ja siukan na koo
ri. Tini ja'a ya Espiritu ja na kuncha ya jiin ri, ti
jiin yukan ja'a ya jandaa ja kua'a ya iin ta'u kuu ri.
6 Nusa ti nini iyo jnundee ini ri, chi jini ri ja nu ni
kancha yo jiin yiki kufiu yo ja'a, ti tu ja'i ni'in yo
yiki kufiu jaa ja kuncha yo jiin Jito'yo. 7 Chi nu ni
kancha ri nuu fiuyivi ja'a, ti jini ndaa ri ja jaa in
kivi ti ni'in rija ni chisojnu'un ya nuu ri, vasu undi
vijna changa ga kua'a ya. 8 Ko nini iyo jnundee ini
ri ti ndiyo ga ini ri ja va'a ga nu na xndoo ri yiki
kufiu ri ja'a ti ki'in ri nuu kuncha ri jiin jito'o ri.
9 Ja yukan na nduku ndee ri ja na kusii ga ini ya
jiin ri, vasu ni kancha ga ri jiin yiki kufiu ri ja'a,
xi vasu ja kuncha ri jiin ya. 10 Chi jandaa ndixia
kuu ja tendi'i kuiti yo kin kundichi nuu ta'u Cristo
jnifiu ja kin xndichi ya taka jnifiu ni sa'a yo. Ti ndi
#in ndiiin yo ni'in nasa kaa maa jnifiu ni ka sa'a yo,
nu va'a ni kaa yo xi ndeva'a ni kaa yo, nasa ni kaa
maa yo nanikuncha yojiin yiki kufiu yo nuu fiuyivi
ja'a.

Jnu'un ja ni ndumani Yandios jiin yo
11 Nusa tijajini va'a ri nava kufia'nu Yandios, ti
koto sa'a riniiin jnifiu kue'e, ti nini na koo yu'u ri,
chi tu jajna'an ini jito'o ri jnu'un kue'e. Ja yukan
na kukutu ini ri ja na xndaku ri nuu yivi ja ka'an
ndaa kuiti ri. Chi jini va'a maa Yandios ja iyo ndaa
taka jnifiu sa'a ri. Ti kuni ri ja siukan na chaku

va'a ga inijnuni ra, ro'o ja kanchuku fiuu Corinto
un. 12Ti ansu ja'a maa ri ka'an ri ja kachi ri ja
chaa va'a kuu ri. Chi su'va ja'a ri jandaa nuu ra
naa ra jiin jnu'un chaa ri nuu tutu ja'a siki jnifiu
ndisori, ja sa'a teyiirijnifiu un, nava na kusiiinira
naa ra siki ri, nava jiin tutu ja'a na ni'in ra jnu'un
na xndeokanira nuu chaa ka nduvixi siki jnifiu ka
sa'a da, ja ka skexiko da maa jnifiu ndiso ri. Chi
vasu ka ka'an da ja mani jnifiu va'a ka sa'a da, ja
ka sa'a da nava nasa kanchuku yivi naa i, ko chaa
vixi ini ka kuu da jiin jnifiu kue'e ka sa'a da un.
13 Chi va ka jani ini da ja chaa fiaa kuu ri siki jnifiu
sa'arijandiso ri nuu Yandios. Ko ka jiniva'araja
ru'u iyo va'a xini ri. Yukan kuu ja jajnifiu Yandios
jnu'un xna'an ri nuu ra, nava taka ra na kendo
va'a nuu ya.

14 Tj siki ja kunda'u ini Cristo yo'o, yukan kuu
ja siin ri ka'an ndaa ri ja maa in ni Cristo ni ji'i
ja'a tendi'i yo. Ti jnifiu fia'nu ni sa'a Cristo, ni kuu
nanu ja niji'i ndi'i yo jiin ya, chi ja siki yo'o ni kuu
jnifiu fia'nu un. 15 Chi ni ji'i ya ja'a tendi'i yo nava
nu kanchuku yo nuu fiuyivi ja'a, ti tukaa sa'a yo
mani jnifiu ja kuni maa yo, chi su'va na kuandatu
yo jnifiu ta'u ya. Ti siukan sa'a yo chiniji'iyaja'a
yo. Tisuninisa'a Yandios jnifiufia'nu ja'a yo na ni
naxndoto ya Jesus nuu fiuji'i nava na kuandatu yo
nuu mani ga ya.

16Ja yukan ti vijna, siki jnifiu fia'nu ni sa'a Cristo
ja'a yo, tukaa jani ri nuu yivi nanu ni sa'a ri undi
nuu, nava ka sa'a yivi fuyivi ja'a ja tu kandixia i
Cristo, chi ni jani ini ri ja iin chaa sia'an ni ni kuu
Cristo, ko vijna tukaa ndo'o ini ri siukan. 17 Chi
sava'ni ga yivi ja yi'i i nda'a Cristo, ti tukaa ndo'o

iniinanunisa'aiundinuu, chinisa'a Yandios ja
ni ndujaa i. Ti tukaa fiu'un ini i jnu'un kue'e un,
chi tendi'i ja ni ya'a kua'an, ti vijna ja ni ndi'i i ni
ka ndujaa.

18 Ti Yandios kuu ya sa'a ndi'i ja'a, chi ni taji ya
Cristo ja na sa'a ya jnifiu fia'nu un ja'a yo, nava
na ndumani ya jiin yo. Ti ni tatu ya jnifiu nuu ri
ja na xndaku ri nuu yivi ja jandaa ndixia kuu ja
ni ndumani Yandios jiin yivi naa i. 19 Chi ni taji
Yandios maa Cristo jiin jnifiu fia'mu un, nava na
kuni yivi fuyivi ja'a ja ni ndumani Yandios jiin i
siki jnifiu ni sa'a Cristo, ti tukaa ga kankuachi ya
siki 1. Tini tatu ya ru'u jiin jnifiu un ja na ka'an ri
jnu'unjajandaandixia kuujanindumaniYandios
jiin yivi.

20 Nusa ti ru'u Pablo, kuu ri iin chaa ja ndiso
maa jnifiu ni ja'a Cristo. Ti ja ka'an ri un kuu
nanu ja kanda'u maa Yandios jiin taka yivi. Nusa
ti kanda'u ri jiin ra naa ra maa jnu'un ja ka'an
Cristojanakandixiandaarajnu'unjanindumani
Yandios jiin yivi. 21 Chi Cristo, vasu tu ni iyo ni #n
kuachiya, konisa'aYandios janindaki'i ya kuachi
yo siki jananiji'iyaja'a yo. Tijiin jnifiu fialnu un
ni ka'an Yandios ja tukaa ga jna'nu ndatu yo jiin
kuachi yo.

6

1 Nusa ti siki ru'u Pablo, ja kuu ri chaa ja ni
nakaji Yandios ja na sajnifiu ri jiin ya, ti siki un
kanda'urijiin taka ro'o, ja kanchuku fiuu Corinto,
ja nika janta'u ra jnu'un va'a ja kunda'u ini Yan-
dios yo'o. Ti kanda'u ri jiin ra naa ra ja tu skexiko

ra jnu'un un ti koto xndoo ra ichi ja xna'an jnu'un

un. 2 Chi ni kachi Yandios nuu tutu ii ya:

Maa kivikuu iniritinini'inrijnu'unjanikanda'u
ra jiin ri.

Timaa kivi ja nama ri yivi, ni nama riro'o.

Kachi ya.

Ti vijna ni kuu maa kivi ja kuni Yandios ja ka'an

yajnu'un siki ja kunda'u ini ya yivi. Tivijna ni kuu

maa kivi ja nama ya yivi.

3 Ti siki jnifiu ni tatu ya nuu ri, ja ka'an ri jnu'un
va'a ga siki Jesus, ti nduku ri jiin jnifiu un ja tu
kasi ichi ja ka kandixia yivi jnu'un va'a un, nava
tu ka'an i siki jnifiu ndiso ri. 4 Chi sa su'va kuni
ri ja tendi'i ja sa'a ri na xna'an ja kuu ri chaa
junukuachinuu Yandios. Ja yukan kundeeinirija
siin rijiin jnifiu ni ja'a Yandios nuu ri, vasu na koo
ndo'o koo nene ri jiin nundo'o ja kii nuu ri, vasu
sava'ni ga nasa na kuu maa. 5 Ni siin ri jiin jnifiu
unvasu tijni jinunikaja'aitaurinikakaniiru'u,
ti ni ka chondee i ru'u vekaa, ni ka ndondaa i siki
rija siki jnu'un xndaku ri. Suni tijni jinu ni kuita
1i ini ri jiin jnifiu siki nundo'o un, chiiyo jinu ja yii
xaan ja ndo'o ini yo ja tukaa jinu. Iyo jinu ja tu ni
kixi ri. Ti tijni kuu ni ka ji'i ri soko ja siki jnifiu un.
6 Sia'an ni jitu ndi'i ini ri ja ni jika ndaa ri sava'ni
ganuuniyakurija tunikivirijiin jnifiu kue'e. Chi
iyo ndaa iniri siki taka jnu'un xna'an ri. Ti tu kuiti
yachiinirijiinyivija tu chakuyachiiniinasa kuni
ka'an jnu'un ja xna'an ri. Ti nduku ndee ri ja na
koo jnu'un mani ini jiin fiani jna'an ri. Tijiin jnifiu
sa'a ri, yukan stuu ri ja kancha Espiritu Santo jiin
ri. Chi kunda'u ndixia ini ri nuu fiani jna'an ri.

7Tijnifiuri kuu na xndaku ndaa ri jnu'un Cristo
Jesus. Ti xna'an ndaa Yandios ja jnifiu fia'nu un
ndiso ri. Chi ni kachi Yandios ja tukaa jna'nu
ndatu ri, chi ni kendo ndoo ri nuu ya. Ja yukan
tinija'a ya nuuri sava'ni ga ja nandi'i ri nava na
kundee ri siki taka jnifiu kue'e ja ka kinjna'an ri
jiin, ti kuu nama ri maa ri nuu taka jnifiu kue'e
ja kii siki ri. 8 Ti jiin jnifiu ja junukuachi ri nuu
Yandios, iyo jinu ja ka ja'a i ja yifiu'un ru'u, ti iyo
jinu ja tuu. Iyo jinu ja ka jajna'an ini ru'u, ti iyo
jinu ja ka ka'an ndeva'a i siki ri. Iyo jinu ja ka'an i
ja chaa xndofia'an kuuri, ti iyo jinu ka ka'an va'a i
sikirija chaa ndaa kuu ri.

91yo yivi tu nde'e nuu ri, ka sa'a i nanu ja kuu
ri chaa fuu jika, ko 1yo yivi ja ka jini va'ainau ja
kuu ri jiin na jnifiu sa'a ri. Tiiyo jinu ka kuni yivi
jaka'miiru'u, ko nichaku gari. Tivasunikando'o
ri nda'a i, ko tu ni ka ja'ni i ru'u. 10 Ti vasu iyo
kukui'ya ini ri, ko nini kusii ini ri siki jnifiu ni ja'a
yanuuri. Tivasuchaanda'ukakuuri, kosa'arija
nduu riku kua'a yivi siki ja ka'an rijnu'un Yandios
nuu ija na kuu keta'u i nuu ya. Ti vasu tundo iyo
jafiava'a rinuu fiuyivi ja'a, ko nuu kancha Yandios,
yukan fiava'a kua'a xaan ri sava'ni ga ja nandi'i ri.

11Nani, chaa fiuu Corinto ja ka kandixia ra Cristo,
ru'u Pablo, ja suni kuu ri iin fani ra naa ra, ni
jani kaji ri ndi kuiti jnu'un nuu ra taka nundo'o
ni jna'an ri, nava na ndetatu ini ri, vanuxia iyo
jnu'un mani ini ri jiin ra. Ja yukan ni kachi ndi'
ri nasa jito ri nundo'o. 12 Suu ja kunda'u xaan ini
ri ro'o naa ra, ti ni kachi kaji ri nuu ra nasa jito
ri nundo'o, ko ro'o naa ra kojnuni nu iyo mani ra

jiin ri sia'an xi tuu. 13 Ti kanda'u ri jiin ra nanu
kanda'u iin tata jiin se'e da. Suni siukan kanda'u
ri jiin taka ra naa ra, ja na kachi ra nuu ri nasa
kanchukura, nanu ni kachirinundo'ojna'an maa
ri, siki ja iyo jnumani ini jiin yo naa yo.

Ka kuu yo ve'e Yandios

14Ru'u Pablo, xndaku ri nuu taka ra ja koto maa
kivi nduu ra jiin jnifiu kue'e ja ka sa'a yivi tu ka
kandixia, chi tu kuu kejna'anrajiini. /Nusatinasa
kuu kejna'an jnifiu sa'a yivi va'a jiin jnifiu sa'a yivi
ndeva'a nu? ¢Ti nasa kejna'an in nuu yivi jika
jiin nduva fiundijin ja sa'a Yandios jiin yivi ka jika
nuu fufiaa, ja fufiaa kuiti kuankoyo i jiin kuachi?
15 Ti tu #in ni kuu ja va'a jiin ja kue'e, chi tu iin
ni kuu Cristo jiin ja'u'u. Ni tu kuu koo mani yivi
kandixia jiin yivi tu kandixia kuiti. 16 Ti ansu iin ni
kuu jnu'unja kanchafiu'un yo inive'e Yandios jiin
jnu'un ja kunchafiu'un yo santu. Timaa yo ka kuu
iin ve'e nuu kancha Yandios, maa Yandios chaku,
ansu ka kuu yo nanu iin ve'e santu ja tu kufiii kuiti.
Chi siukan ni ka'an Yandios nuu tutu ii ya:

Kuncha ri ti kuikonuu ri jiin i nuu kanchuku i.
Ti maa ri kuu Yandios maa i, ti maa i kuu yivi fiuu

ri.

Ni kachi Yandios.

17 Ja yukan ni kachi maa Jito'yo, koto maa kivi
nduu ra naa ra jiin jnifiu kue'e ka sa'a yivi
ndeva'a.

Su'va kuxio naa ra, kachi Jito'yo. Koto maa nan-
deokuiii ga ra kue'e ra jnifiu kue'e un.

Yukan na ti nakinse'e ri ro'o naa ra, ni kachi ya.

18 Ti kuu ri Tata nuu taka ra naa ra, ti maa ra kuu
se'eyiirijiinse'esi'iri, kachiJito'yo, Yandios
kufia'nu xaan ga.

Ni kachi tutu, kachi Pablo.

1 Nani ri ja kunda'u ini ri, ru'u Pablo, xndaku ri
nuu ra naa ra ja jandaa ndixia kuu ja ni ka ni'in
yo taka jnu'un ndaa un ja ni chisojnu'un Yandios
nuu yo, ja maa ya kuu Tata yo, ti maa yo kuu se'e
ya. Ja yukan na sasiin yo maa yo nuu taka ja kue'e
tinakondoo yo nava tu kivinduu yo jiin taka jnifiu
sakue'e siki yiki kufiu yo, ti tu ku'un inijnuni yo
sava'ni ga jnifiu kue'e. Ti na ku'un ini yo ja koto
ma skexiko yo taka jnu'un ni ja'a Yandios nuu yo.
Chi su'va na kuanta'u yo jnu'un ya, ti jiin yukan
ja'a yoja yifiu'un nuu ya.

Yivi fiuu Corinto ni ka ka'an ini i nuu kuachii
2 Ru'u Pablo, kanda'u ri nuu taka ro'o ja

kandixia fiuu Corinto un, ja na kani va'a ini ra ja
kuuru'u, tina koo jnumaniini. Chitunisa'akue'e
ri nuu ni #n yivi. Ni tu ni xna'an ri ni #én jnu'un
kue'e jana nandeokava inii, tino'on ijiin kuachi.
Tiniiinratunixnda'uriro'o. 3Kojiin jnu'un un tu
kuni chakuachiriro'onaarajatunikando'ova'a
inira sikiri. Chija nika'anrija kunda'u ini ri nuu
taka ra. Tinini fiukuu ini ri ro'o naa ra, ti nu kuni
Yandios ti kuchaku yo naa yo, ti nu tuu, ti na kua
yo naa yo. 4Ti chundee xaan ini ri ti kusii xaan ini
ri jiin jnu'un ja ka jika ndaa ra, ti ja'a ri jnundee
ini maa ri, chi tendi'i yo ka jito nundo'o.

5 Tiundini ka jaa ri fiuu Macedonia, tu kuu kuiti
ja ndetatu ri, chi jito ri nundo'o taka fiuu. Chiiyo

ja ni ka nduni'in ini yivi nuu jnu'un ni ka'an ri
un. Tiniyu'urijasandau naa kaka yata yivi ni
ka kandixia un. 6 Ti Yandios ja ja'a ya jnundee
ini nuu yivi, ka iyo jnu'un kui'ya ini. Ni sa'a ya
ja naa kundee ini ri jiin jnu'un ni ka'an Tito na ni
nchaa da. 7 Ti ni kusii ini ri, ko ansu nini maa ri,

chi suni ni kusii xaan ini maa da ni ka sa'a ra. Chi
ni kasjnu'un da ja ka fiukuu ini ra naa ra ja na kuni

tuku ra nuu ri, jiin ja ka kukui'ya ini ra siki kuachi
ranaara,jiin ja ka ka'an iniraja'arijaka ndi'i ini
ra. Ja yukan vi'i ga ni kusii xaan ini ri.

8 Ti tutu ni taji ri nuu ra naa ra undi nuu, vasu
ni sa'a ja ni ka ndukui'ya ini ra, ko tu kukui'ya ini
maa ri ja ni sa'a siukan. Chi vasu kukui'ya ini ri
na ni taji ri tutu un, ti vijna tukaa, chi ni jini ri ja
jaku ni kivi ni ka iyo jnu'un kui'ya ini. 9 Ti vijna
kusii xaan ini ri, ko ansu siki ja ni ka ndukui'ya ini
ra, chi siki ja ni ka'an ini ra nuu kuachi ra. Chi ni
ka kundee ra jiin jnu'un kui'ya ini nava kuni maa
Yandios, ti ansu so ni ka na'nu ini ra naa ra. 10 Chi
nu kukui'ya ini yo nava kuni maa Yandios, yukan
sa'a ja na ka'an ini yo siki kuachi yo, ti nama ya
yo'o. Nusa ti tu ndakuni'in yo ja ni ka'an kui'ya
ini yo. Ko nu ka kukui'ya ini yivi ja tu ka kuni
kandixia i, ni tu ni jnifiu un vasu naa ka'an ini i
siki kuachi i, chi sa vi'i ga jna'nu ndatu i jiin un ti
naai.

11 Ro'o, chi ni ka kukui'ya ini ra nava kuni
Yandios, ti vijna ja ni ka jini ra ja va'a ni nijnifiu ja
ni ka kukui'ya ini ra un. Chi ni ka nduku ndee ga
ra ja ni ka ka'an ini ra nuu kuachi un. Ti ni ka jitu
inira ja na kendo va'a ra, ti tu ni kejna'an iin nuu
ra jiin chaa ka sa'a kuachi un. Ti ni ka nduxaan

ndixia ra nuu chaa ka sa'a kuachi un, ni ka yu'ura
ni ka jito ra kuachi un. Yukan ti ni ka fiukuu ini ra
ja kuni tuku ra nuu ri, ja iyo jnu'un mani ini jiin
yo. Tini ka iyo ndixia ini ra ja nduxaan ra nuu

chaa ka sa'a kuachi un. Ti siukan ni ka xna'an ra
ja tu na kuachi iyo siki ra, chi tu ni jajna'an ini ra

ja sa'a chaa un, ti ni nduxaan ra nuu da, ti maa da
ni ka'an ini da nuu kuachi da un.

12Ti na ni chaa ri tutu un, ansu maa ni siki chaa
ja ni sa'a kuachi un, ni ansu maa ni ja'a chaa ni

ndo'o nda' a chaa un. Chi su'va ni chaa ri tutu un
navanasa'arananu sﬂq nasanikaka'aniniranaa
ra, ti siukan ni ka xna'an ndaa ra nuu Yandios ja ni

kajandatu ndixia ra jnifiu ni ta'u ri nuu ra naa ra.
13Jayukan ni kusiiiniri sikimaaranaara. Tivi'i
ga ni kusii ini ri ja ni jini ri ja iyo sii xaan ini Tito.
Ti kusii xaan ini da siki ja mani xaan ni kunchuku
ra jiin da na ni kuncha da yukan. 14 Ti tu ni kendo
kui'ya rijiin Tito na ni ka'an rijiin da ja kusii xaan
ini ri, chi yivi va'a ka kuu ra, chi tu ni kendo ri
jnu'un kanuu jiin ra naa ra. Chi nanu ni ka jini
ra ja iyo ndaa taka jnu'un ni ka'an ri siki ra, suni
siukan ni kee ndaa ja ni ka'an ri jiin Tito ja kusii
ini ri siki ra naara, ja va'a ka siukun ra taka jnifiu
ni ta'u ri nuu ra. 15 Ti vi'i ga kusii ini Tito jiin ra
naaravijna, tifiv'uninidajava'anikajandatura
jnu'un nika'an da. Tinika iyo yifiu'un ra, chinika
ndi'i ini ra ja tu nduni'in ini ra nuu da. 16 Nusa ti
kusii xaan iniri jiin ra, chi kanu ini ri ro'o naa ra.

Niininiafuyo na kua'ayo

8

1Nani naa ra, vijna ti kuni kachi ri iin jnu'un nuu

ra naa ra siki kua'a ja va'a ni sa'a Yandios jiin yivi
ka kandixia ja kanchuku ndafiuu Macedonia. 2 Chi
vasu ni jito xaan i nundo'o, ko suni ni iyo sii xaan
iniijiin jnu'un ya. Tivasu nda'u xaan ni ka ndo'o
1, ko va'a xaan ni ka ja'a i xu'un ja kuu nuu inga
yivi ka kandixia. 3 Chi ja'a ri jandaa ja ni ka kusii
ini i ni ka ja'a i nasa ka yijni maa i, ti undi vijna
vi'i ga ni ka ja'a i nasa ka fiukuu ini maa i. 4 Chi ni
ka ka'an nda'u xaan i jiin ri, ja na kua'a ri jnu'un
ja na chindee jna'an ijiin yo, ja kua'a i xu'un kuu
taka fiani jna'an yo ka kandixiajanda'uinaai. 5 Ti
vi'i ga ni ka sa'a i ansu nava ndo'o ini ri, chi fiukuu
iniija kanuu ga ja xnakan na nakua'a i maa i ja
kuandatu inuu Jito'yo ]11n nuuri. Sia'an nika sa'a
i, chi fiuv'un iniija ka sa'a i maa iin ni ja kuni maa
Yandios. ¢Ja yukan ni ka'an ndaa ri jiin Tito ja na
jaa tuku da nuu kanchuku ra, ti na sino da jnifiu ja
nikeja'a da, ja nastutu da xu'un ka kekoo ra ja kuu
yivinda'u. 7Chimaaranaara,va'axaangakasa'a
ra taka jnifiu ra, chi ka kandixia ndaa ra Jesus. Ti
va'a ka ka'an ra jnu'un ya, ti va'a xaan ka kujnuni
ini ra jiin jnu'un un. Tivi'i ga ka jitu ini ra ka sa'a
ra taka jnifiu un. Ti ka kunda'u xaan ini ra ru'u.
Nusa ti suni kanuu ja na sa'a va'a ra jnifiu ja'a, ja
kua'a raja kuu yivi nda'u.

8 Ti ansu ja kuni ri ta'u ri jnifiu nuu ra naa ra,
chi kachi ri nuu ra nasa kusii ga ini sava yivi ni ka
ja'a xu'un un. Tisiukan kuni rija suni na kunda'u
ndixia ini ra nuu yivi nda'u. 9Ti ja ka jini va'a ra
nasa va'a xaan ni kuu ini Jito'yo Cristo Jesus, ja ni
kunda'u ini ya yo'o, ti ja yukan ni kee ya andivi
nuu ni kufiamu xaan ya. Ti ni ndunda'u ya nu ni
chaayanuu fiuyivija'aja sikiro'onaara. Tisiukan

ni sa'a ya nava na ndufia'nu yo jiin ya nuu ta'u ya
jnifiy, ti na ni'in yo ta'u nuu ya.

10 Ti ja'a kuu jnu'un nava jani ini ri siki jnifiu
ja kua'a ra xu'un ja kuu yivi nda'u. Va'a ni ka
keja'a ka nastutu ra xu'un andujin. Ko ansu maa
nixu'un ni nastutu ra, chi suni ni ka kusi xaan ini
ra naa ra nava ni sa'a ra. 11 Nusa ti ka sinu ra jiin
jnifiu un. Tinanu ni kusii ini ra ja ni ka keja'a ra,
suni sia'an na kosii ini ra undi sinu ra, ti taka ra na
kua'a nasa ka fiava'a ra. 12 Chi nu kusii ini yo kua'a
yo, ti janta'u ya nuu yo nasa fiava'a maa yo, chi tu
jikan ya ja kua'a yo ja tu fiava'a yo.

13Ti ansu ja ka'an ri jnu'un ja'a, ti xndi'i ini ra
janasani'in garaja chindee ra nuu yivi nda'u, chi
kunirijaiin nuunakavainiranaara. 14Chikua'a
kafava'aravijna, kokua'agajakumaninuutakai.
Yukan ti nu iin kivi ka fiava'a maa i, ti suni kuu taji
ija ka nandi'i ra nu na kumani nuu ra naa ra. Ti
siukan iin nuu na kufava'a taka ra, 1> nava ka'an
nuu tutu il Yandios siki yivi ja ni ka nastutu staa
mana undi jana'an: “Chaa ni nastutu kua'a, tu ni
kendoso ga. Ti chaa ni nastutu jaku ni, suni tu ni
kumani nuu da”, kachi tutu.

Jnu'un Titojiinuu ga da

16 Ti ru'u Pablo, na kuanta'u ri nuu Yandios ja ni
sa'a ya ja ndi'i ini Tito ja'a taka ra nanu ni ndi'i ini
maarija'aranaara. 17Chinijanta'udajanika'an
nda'u rijiin da ja na jaa da nuu kanchuku ra naa
ra. Ti siki ja ndi'i ini da taka ro'o naa ra, yukan ni
kee da kuaja da ja siuku da nava kuni ini maa da.

18 Ti suni taji ri inga fiani yo kandixia kuaja da
jiin Tito nuu ra naa ra. Ti taka nuu ka ndututu

yivi ka kandixia, ka jajnu'unichaaunjava'axaan
sajnifiu da, ja ka'an da jnu'un Cristo Jesus. 19 Ti
taka yivi ka kandixia, ni ka nakaji i maa da ja na
chindee da kin tejna'an da xu'un ja ni ka ja'a yivi.
Ti ka sa'a ri jnifiu ja'a nava na kachi yivi ja fia'nu
xaan kuu Jito'yo, ja ni ja'a ya jnifiu ja'a nuu ri,
ti nava na kuni ra ja ka jito nda'u ri yivi nda'u.
20Yukan ka sa'a ri nava tu ka'an ndeva'a ni iin yivi
siki ri ja siki xu'un ni ka soko i ja kuu yivi nda'u.
21 Chi ka nduku ndee ri ja ka siuku ndaa ri taka
jnifiu ka ndiso ri, ko ansu nini nuu Yandios, chi
suni ja kuu nuu yivi.

22'Ti suni taji ri inga fiani yo kandixia kuaja da
jiin uu ga chaaja'a. Tija ni kuu tijni jinu ni xna'an
dajakusiixaaninida, tijakajitonchaaitaka jnifiu
da. Ti vijna ti vi'l ga jitu ini da ja'a ra, chi fiukuu
xaan ini da ja na siuku ra. 23 Ti nu ka jikajnu'un
yivi siki Tito, tikachiraja kuuda chaa chindeeru'u
ja sajnifiu da jiin ri, ja ka'an da jnu'un Yandios ja
kuu Cristo Jesus. Ti uu ga fani yo ja'a, ka kuu da
ndaja'ajanitaji uu ga fiani kandixia nuuranaara.
Ti ka kuu da chaa va'a, chi ka nakanajaa yivi nuu
Yandios ja kuu maa da, ja vii xaan ka sa'a da jnifiu

ni ta'u fiani un nuu da naa da. 24 Nusa ti ro'o naa
ra, ja kanchuku ri jiin ra, na xna'an ra nuu chaa

ja'aja taji ri nuu ra naa ra, ja iyo mani ndixia ra
jiin da, nava na kuni taka fiani ka kandixia ja maa
ri ni taji chaaja'a naa da.

Na kekoo yo xu'un ja kuu fiani jna'an yo

1Vijna ti tukaa fiu'un ini ri ja chaa ri tutu nuu
ra naa ra siki xu'un ja nastutu ra ja kuu fiani yo ka

kandixia ja ka ndo'o nda'u i. 2 Chi ja ni jini ri ja
ni kuu ini ra ja sa'a ra jnifiu va'a un. Ti ja yukan
kusii ini ri ka'an ri jiin yivi ndafiuu Macedonia, ja
taka ro'o ja kanchuku ndafiuu Acaya, ja ni ka iyo
tu'va ra ja kua'a ra xu'un un undi andujin. Ti na
kusii ini ra naa ra, chi ja yukan kua'a yivi ndafiuu
Macedonia, suni ni ka kusii ini i, ti sunini ka ja'ai
xu'un ja kuu yivi nda'u.

3Tiru'uPablo, taji ri fiani kandixia ja'a kuaja da
nuu ra naa ra, ro'o ja kanchuku ra Corinto, nava
na kotu'va ndixia ra xu'un un, chi tu ni ka'an ka'a
risikirajajakaiyo tu'vandixiarajasiukura jnifiu
un. Chi ka iyo tu'va ra jiin xu'un un nava ni ka'an
ri. 4Chi sanaa ti chaa ri jiin uu ga chaa ndafiuu
Macedonia, ti kuni da ja tu iyo tu'va ra, ti ni'in ri
jnu'un kanug, ti suni maa ra naa ra kuta'u jnu'un
kanut, chi ja ni kachi ri ja kotu'va ndixia ra naa
ra. 3Ja yukan ni jani ini ri ja kanda'u ri jiin taka
fani ka kandixia ja'ajanajaadanuura. Tinasino
daja kutu'va ra naa rajiin xu'un ja ni chisojnu'un
ra ja kua'ara. Tisia'an kotu'vara, chiiin java'aja
kuu nuu taka ra kuu, ko tu ja chayika yo ro'o naa
ra.

6Tichu'unininaaraiinjnuunja'a, janujakuni
na kua'arati sunijakuninani'inra. Chichaasa'a
jaku ni jnifiy, suni jaku ni jnifiu da nastutu da. Ti
chaa sa'a kua'a jnifiu suni kua'a jnifiu da nastutu
da. 7 Yukan ti ndi iin ndi iin ra kua'a nasa kujaa
maa ra. Ti koto kuxii ini ra kua'a ra, ni tu kua'a ra
ja chayika ra maa ra nu tu kuu ini ra. Chi kusii ini
Yandios jiin yivi ja'a ni ini ni afiu, chi ni ini i ja'a
i. 8 Ti Yandios kuu ya sa'a ja kusii Xaan ini ra ja
va'a chindee ra nuu yivi nda'u. Ti sa'a ya ja nini

na kotu'va ini ra ja sa'a ra jnifiu va'a un, chi maa
ya kuu ja kua'a tendi'i ja nandi'i ra ja kuchaku ra
nuu fuyivi ja'a. Tivi'i ga kua'a ya nuu ra nava na
chindeerajiin taka jnifiu va'a ja nandi'i ja chindee
yo jiin. 9 Chi sia'an yoso nuu tutu ii Yandios siki
taka yivi ka chindee yivi nda'u:
Niinidanija'akua'a da nuu yivi nda'u.

Ti taka jnifiu va'a ni sa'a da un, nini kendo ja kuu

taka saa ni.
Kachi tutu ii.

10 Ti kuu ini Yandios nuu yo ja ja'a ya kua'a ja
kuu tata nuu chaa sa'a jnifiu, chi maayakuujaja'a
staa yaji yo. Chi sia'an sa'a ndixia ya, ti vi'i ga na
kua'ayanuuratakajanandi'iraja chindee ranuu
yivi nda'u. Ti suni nakaya ga ya taka jnifiu va'a ja
ka sa'a ra un. 11 Ti Yandios siin ya nakaya ya taka
ja nandi'i ra nava na kua'a ra. Ti xu'un ja kua'ara
ki'in nuu taka nani nda'u xaan, timaainakuanta'u
xaan i nuu Yandios siki ja ni sa'a ra jnifiu va'a un,
nava ni kanda'u ri jiin ra naa ra. 12 Sia'an kuu, chi
xu'un ]a ka taji ra nuu yivi nda'u un, ansu nini ka
jnii 1 sia'an ni ja kumani nuu i. Tuu, chi su'va ka
nakuanta'uxaaninuu Yandiosja siukannisa'aya
jakachindeeranuui. 13Tinusia'an ka chindee ra
jiin ja ka nandi'i yivi nda'u, nusa ti ka nakuanta'u
1 nuu Yandios ja fia'lnu kuu jnifiu sa'a ya, chi ka
chindee ra ja kumani nuu i. Ti ka nakuanta'u i
nuu ya jiin jnifiu va'a un, chi ni ka ja'a ra jandaa
ndixia ja ka kandixia ra jnu'un Yandios siki Cristo
nanu ka kandixia i naa i suni. Ti suni jiin jnifiu
va'aunja'arajandaajafiu'uninirajakuandatura
jnu'un Cristo nanu ka jandatumaai. Yukan kuu ja
nakuanta'uinuu Yandios ja siukan nisa'a yajani

ka fiuv'uniniraja chindee rai, jiin ja suni fiu'un ini
ra ja chindee ra taka ja kumani nuu sava ga yivi.
14 Tiyivinda'uunkani'ini xu'un ja ka tajira, suni
kakanta'uija'ara. Chi koo mani xaan ijiin ra siki
java'axaansa'ayajiinra, ja nika chindeeraijiin
taka ja kumani nuu i.

15Ti na kuta'u yo nuu Yandios, chinija'a ya Se'e
yanuu yo ja kuu iin ta'u ka'nu xaan ga, ti tu kujaa
kuiti yo ja xndaku ndi'i yo jnu'un ya.

Jniftu fla'nu ndiso Pablo ja kuu da apOostol

10

1'Ti ru'u Pablo, ka'an nda'u ri jiin taka ro'o, ja
kanchuku fiuu Corinto, ti ka'an nda'u ri jiin ra jiin
jnu'un ni ka'an maa Cristo, ja vita ini ya ti mani
ini ya. Ru'u, chi ka ka'an sava ra ja nu kancha
ri jiin ra, ti su'va nda'u ga sa'a ri maa ri, ko nu
kancha jika ri, chi chundee ini ri ka'an ni'in ri
jiin ra naa ra. Siukan ka ka'an sava ra. 2Yukan
ka'an nda'urijiin raja nuna jaa ri nuu kanchuku
ra, ti tu nduku ra ja nduxaan tuku ri nuu ra. Chi
sava ra ka ka'an ja sa'a ri jnifiu nanu ka sa'a yivi
ja kanchuku fiuyivi ja'a ja tu ka kandixia i Cristo.
3Tivasukancharifiuyivija'a, ko tu sajnifiu ri nanu
ka sa'a yivi kanchuku fiuyivi ja'a, ja ka kanaa i jiin
jna'ani, chikanduni'ininii, ti ka sa'aijnifiu kue'e.
Chisu'vakanaarijiin taka jnu'un kue'e un. 4Ko tu
jani ini ri ja kanaa ri jiin jnifiu kue'e un ti kundee
ri jiin, ti kuu kundee ri siki jnu'un kue'e un, chi
ka'an ri mani jnu'un ndaa ja ja'a maa Yandios, chi
kachi Yandios ja fia'nu ga kuu jnu'un ya ja kundee
siki taka jnu'un kue'e ja ka ka'an yivi fiuyivi ja'a,

ja ka nduni'in ini i siki jnu'un Yandios. > Siukan
kuu xnaaritakajnu'unjajajnifiuyivika kanaa siki
jnu'un Yandios. Ti jiin jnu'un Yandios kundee ri
siki jnu'un ka ka'an vixi yivi siki jnu'un Yandios. Ti
jasiritakajnu'un unja kando'oiniija iin nuujiin
jnu'un ya. Sia'an sa'a ri nava na kandixia i Cristo.
6Tindi'ira kuandatu taka jnu'un Yandios ja ta'uri.
Yukan na ti kotu'varijakua'ari nundo'o nuu taka
ga yivija tu kuni kuandatu i nuu jnu'un Yandios.

7Ti taka ra yukan, chi tu ka jani va'a ini ra nasa
ka'an sava ga yivi un. Chiiyo yivi ja ka'an vixiija
jandaa ndixia kuu ja yi'i i nda'a Cristo, ti nuu maa
#n ni Cristo ka junukuachii. Vatuni ka'an i, ko siki
yiviun na kaniva'ainiija sunisiukan junukuachi
rinuuya. 8Tichundee xaaninirijaka'anrijnu'un
siki jnifiu ndiso ri ja ni ja'a Jito'yo nuu ri, ti tu
kukanuu ri. Chijnifiuun kuu ja chindeeriro'ojiin
jnu'un Yandios, ja xna'an ri nuu ra nava na kuixia
inirajiin jnu'un un, ansu ja sa'arija ndeokava ini
ra nuu kuachi. 9Ka'an ri un nava tu kani ini ra ja
nduku ri jnu'un siu'u ri taka ra jiin tutu ri. 10 Chi
sava ra ka ka'an ja taka tutu taji ri, mani nduxaan
ri ti ni'in xndaku ri jnifiu. Ko tuu, chi nu chaa ri
tutu un tu kundee ini ri ja xndaku ni'in ri. Ti suni
tu ka'an vii ri ti'li, kachi sava ra. 11 Ti yivi ka'an
ja siukan kuu, ti na sa'a i ja nanu ka'an ni'in nuu
tutu ri ja kande jika ri, ti suni sia'an ni'in xndaku
rijnifiu nuu ra nu na kuncha ri jiin ra.

12'Ti va tu chundee ini ri ja sa'a fia'nu ri maa ri
nanu ka sa'a sava chaa un ja ka jajnu'un da maa
da. Chaa un, chi iyo faa xini da, ti ka'an vixi da
ja kufia'nu ga da ja kuu jna'an da. Ti tu ka sa'a
da nasa iyo ga nuu Yandios. 13 Ko siki jnifiu ndiso

ri, tu nduku ri ja ndufia'nu ri nuu inga jnifiu ja tu
nija'a ya nuu ri. Chi su'va sa'a teyii ri maa ri siki
jnifiu ni ja'a Yandios nuu ri, chi ni ja'a ya jnu'un
ja na sa'a ri jnifiu un nuu ro'o, yivi fiuu Corinto.
14 Ti vatuni sa'a teyii ri maa ri jiin jnifiu un nuu
ro'o chaa fiuu Corinto, ti tu jakuifiirija ka'an riun,
chi jandaa ndixia kuu ja xnakan maa ri ni ka'an
jnu'un Yandios siki Cristo. 15 Ti tu kuva'a ini ri siki
jnifiu ni sa'a inga chaa, chi mani jnifiu ja ni ja'a
Yandios nuu maa ri na xna'an ri. Chi fiu'un teyii
inirija vi'i ga na kandixia ra, ti vi'i ga na kundiyo
ini ra kuandatu ra nuu jnu'un Yandios. Ti siukan
na ndukua'a jnifiu ni ja'a Yandios nuu ri ja sa'a ri
jiin ra naa ra. Chi maa Yandios kachi ja taka fiuu
na sa'a ri jnifiu un. Ti yukan na kuandatu i nuu
jnu'un ya, yukan ti ni'in ri jnundee ini. 16 Ja na
ki'in ri uu ga fiuu ka iyo ichi jata fiuu ra un, ja na
kuujicha ganuukuikonuurika'anrijnu'un Cristo
Jesus. Ko tu kivi nduu ri ja sa'a vixi riini ri nuu ja
nijikonuu inga chaa ni ka'an jnu'un Cristo Jesus.

17 Ti nu nau chaa kuni ndufia'nu teyi, ti na
ndufia'nu da siki ja na sa'a Jito'yo, ti ansu siki ja
sa'a maa da. 18 Chi ka iyo chaa ka ja'a jandaa ja
kuumaada, tikachidajava'agakuujnifiusa'a da.
Ko chaa jajnu'un maa Jito'yo, yukan kuu ja kendo
yifiu'un nuu ya.

Ka'an Pablo siki chaa ka xndofia'an

11

1Taka ro'o ja kanchuku fiuu Corinto, na kofiaa
jnu'un ka'nu ini ra naa ra, ti na ka'an ri jaku ni
jnu'un siki jnifiu nava ka ka'an yivi naa i. Ko
kuaka'nu ndixia ini ra siki jnu'un un, 2 chi ka'an

ri siki jnifiu ni sa'a ndijin ri ja ka jini ndaa ra. Ja
yukan kukuifii ndixia ri ja'a ra, ti ndi'i ini ri siki
ro'o naa ra. Chi maa Yandios sa'a ja sia'an na
kukuifii r1 ja'a ra. Chi taka ro'o, ka kuu ra nanu
iin fla'an ja iyo ndoo, chi jiin jnifiu yukan ni sa'a
rija na kejna'an ra jiin Cristo, ja kandixia ndaa ra
jnu'un ya, nanu kejna'an iin fia'an jiin yii fia.

3 Ko ndi' ini ri ja sanaa ti kandixia ra jnu'un
ka ka'an uu ga yivi ti xnda'u da ro'o, ti xndoo ra
jnu'unja chifiv'un ra Cristo jiin niininiafiura. Chi
suni siukan ni sa'aja'u'u jiin Eva, chi ni kivi ini #in
koo, ti ni xnda'uifiajiin jnu'un ndichi. 4Ndi'i ini ri
sikiro'o naara, chi kii inga chaa nuu kanchuku ra
ti tu ka'an da jnu'un Jesus nanu ni xndaku ri nuu
ra naa ra, ti va'a ka janta'u ra inga espiritu ja tu
kejna'an jiin Espiritu Santo. Ti yachi ka janta'u ra
jnu'unka'aningachaaunjatukejna'anjiin jnu'un
Jesus. 5 Ti taka chaa un ka kandixia ra ja ka'an da
ja ka ndo'o ini da ja ka kuu da ap0stol kufia'nu ga,
ko na kachi ri ja tu kufialmu kuiti chaa un nuu ri.
6 Chi vasu tu ni'in va'a ri jnu'un ja ka'an vii ri, ko
chaku va'a ini ri taka jnu'un xna'an ri nuu ra naa
ra. Ti siki jnifiu ndiso ri un, va'a xna'an kajiri taka
jnu'un kanuu, nava na chaku va'a ini ra naa ra.

7Tu ni jikan ri xu'un nuu ra naa ra, ja ni ka'an
ri jnu'un Yandios siki Cristo. Yukan ni sanda'u ri
maarijanisa'arijnifiujiin nda'arinava tu kakan
ri Xu'un nuu ra. ¢Nusa ti vijna ti kankuachi ra nuu
ri ja siukan ni sa'a ri nu? 8 Chi nuu sava ga fiani
yivi ka kandixia ni ki'in ri xu'un ni ka ja'a i, nava
na kuajnifiu ri ja kuncha ri jiin ra ja na xndaku ri
jnu'un ya nuu ra naa ra. 2 Chi na ni kuncha ri jiin
ra naa ra ti ni nandi'i ri xu'un, ko tu ni jikan kuiti

ri nuu ni #in ra ja xndi'i ri ini ra. Chi fiani yo ja ka
kandixia ichi fiuvu Macedonia, ni ka ja'a da nuu ri
janinandi'iri. Tisiukan tunixndi'i kuitiriini taka
ro'o naara. 10 Ti siki ja iyo nifia mani jnu'un ndaa
Cristo inijnuni ri, ja yukan ka'an ri ja ni xndaku
va'a ri jnu'un Yandios siki Cristo. Ti tu ni ki'in ri
Xu'un nuu ni iin yivi ni ndafiuu Acaya, nava tu kasi
ijaiyo sii inirija siukan ni ka'an ri jnu'un Cristo.
1 svanutukunda'uinirinuuranaarajaka'anri
siukan, ka jani ini ra nu? Ko tuu, chi maa Yandios
jini va'a yaja kunda'u ini ri nuu ra naa ra.

12Konakachirijasiinrijiinjnifiunija'a Yandios
nuu ri, ko tu ki'in ri xu'un ra naa ra jiin jnifiu un.
Ti sia'an na kasi ri taka jnu'un vixi ka ka'an uu ga
chaaun,jakaka'andajaiinnuunikasa'adajnifiu
ya jiin ri. 13 Ti chaa un, chi ansu ap6stol ndaa ka
kuu da, chi mani ka xnda'u da jiin jnifiu ka sa'a da.
Tisa'a daja ka kuu da apdstol nuu Cristo. 14So naa
ini yo ja siukan ka sa'a da, chija nijiniyo jaja'u'u
un ni nasama maa, ti xnda'u yaku, nanu ja kuu iin
angel Yandios ja ndinchaa ti sa'a mani jnifiu ndoo.
15 Ja yukan suni so naa ini yo nde'e yo taka chaa
ka jajnifiu nuu ja'u'u un, chi xnda'u da maa da ja
chaajika ndaa kuiti kuu da. Ko chaa kivijani'in da
ya'u da siki jnifiu ndeva'a ka sa'a da un.

Nundo'o nijito Pablo ja kuu da ap0stol
16 fnga jinu ka'an ri jiin ra naa ra ja ni iin ra
tu kani ini ja chaa kaku'u kuu ri. Ko nu sia'an
ka ndo'o ini ra, ti va kuanta'u ra ru'u jiin jnu'un
ka'an ri nanu iin chaa kaku'u nusa. Ti nu sia'an,
va suni maa ri kusii ti'li ini rl nanu ka sa'a uu ga
chaa yukan. 1718 Ja ka'an ri siukan, ko ansu ja

ni ka'an maa Jito'yo kuu ja ka'an ri, chi sa nanu
chaa iyo faa Xini, sia'an ka'an ri ja kusii teyii ini
ri nusa. 19 Ti kanu ini ri ro'o naa ra, chi va'a ka
janta'u ra nuu chaa ka fiaa xini, chi ndixia ra ja
chaa ndichi xini ka kuu ra, chi tu'va xaan ra naa
ra. 20Ko janta'u ra taka chaa un ja ka chayika da
ro'o ja na kunukuachi ra nuu da, jiin taka chaa
ka chayika ro'o ja na kua'a ra taka ja nandi'i da ja
kuchaku da. Suni ka janta'u ra taka chaa un ja ka
xnda'u daro'ojiin jnu'un ka'an da. Ti nu chaa un

sa'a fia'nu da maa da nuu ra ti vasu na kua'a da
jiki nuu yiki nuu ra, va kuanta'u ra chaa un. 21 Ti

vasu kukanuu ri ja kachi ri, ko na kachirija va tu
kufia'nurijakusiiteyiiinirinanu ka sa'ataka chaa
un.

Ko vijna ti nu iyo sava chaa ka chundee ini da
ka'an da ja kusii teyii ini da naa da, ti suni na

chundee ini tu maa ri nusa. Ti na ka'an ri nanu
ka ka'an chaa un ja ka'an da nanu chaa fiaa xini.

22 Ti nu kusii teyii ini da ja chaa hebreo ka kuu da,
tisuniru'u. Nukusiiteyiiinidajase'enacion Israel
ka kuu da, ti suni ru'u. Tinu kusii teyii ini da ja kuu
da jna'an tata Abraham na jana'an, ti suni ru'u.
23 Ti vijna ka'an ri nanu ka'an chaa fiaa xini un,
chi na kachi ri ja kusii teyii ini ri ja junukuachi ri
nuu maa Cristo. Tichaa ka xndofia'an un ka ka an
da ja ka junukuachi da nuu Cristo, ko ru'u vi'i ga
ka'an ndaa ri ja junukuachi ri nuu ya, chi vi'i ga
sajnifiu ri ansu taka ga chaa un. Ti tijni ga jinu ni
kani yivi ru'u. Suni tijni jinu ni ja'an ri vekaa. Ti
suni tijni jinu ni ka kuni ka'ni yivi ru'u ja na kut
ri. 24Ti jna'an ri chaa hebreo un, u'un jinu ni ka
kani da ru'u jiin yo'o fii, iin ku'va oko xia'un kuun
jinu ni ka ja'a da siki ri taka jinu. 25 Uni jinu ni

ki'in ri yujnu xii. Ti #n jinu ni ka ja'a da yuu siki
ri. Unijinu ni kee ka'nu barco ri chii nducha mar
un. #n fiuu jiin éin nduu ni ka yosojnene ri undi
sava kuiti mar un. 26 Ti siki jnifiu ndiso ri, tijni jinu
jito rinundo'o jajika riichi. Tini kaku ri nuu taka
yucha na'nu un. Ti ni kaku ri nuu taka fiakui'na.
Suni ni kaku ri nuu yivi nacion ri jiin yivi fiuu jika.
Ni kaku ri nuu yivi fiuu ja ni ka ndondaa siki ri.
Suni ni kaku ri nuu yaku ri nuu fiu'un te'e, jiin nuu
jika rinuunducha mar ti sunini kaku ri. Tisunini
ndo'o ri siki jnifiu kue'e ja ka sa'a jna'an ri hebreo
jakaxndofia'an da. 27Kua'anundo'onijna'anrija
nindi'iiniri. Kua'ajinunija'mirimaarijiin ma'na
jatunikixiri. Niji'irisoko. Niichirinducha. Tija
siki jnifiu ndiso ri tijni jinu niiyo ndicha iniri. Tijni
jinu ni kuita xaan ri. Ni ndo'o ri kajin ti ni kumani
sa'ma nuu ri.

28 Ti siki taka nundo'o ni ndo'o ri yukan, chi iyo
ga. Ko ndi kivi nakani ini ri, ti jitu ini ri ja kuu taka
yivi kandixia. 29 Ti nu iyo iin yivi ma'fiu yivi un
ja tu kuni siuku ndaa i jnu'un Yandios siki Cristo,
ko ndo'o xaan ini ri ja kuu i. Ti nu iin yivi un na
kanakava i nuu kuachi j ]a sa'a inga yivi, ti kondo'o
ri jnu'un kanuu jiin jnu'un kuiti ini.

30 Ti nu kanuu ja kusii teyii ini ri, nusa ti na kusii
teyii ini ri siki taka nundo'o yukan ja ni ndo'o ri,
ti na siuku ri jiin jnifiu ndiso ri nuu Yandios, chi
taka nundo'oun xna'anjatuiyondeeinimaarija
siuku ri jnifiu un. 31 Ti Yandios, ja kuu Tata Jito'yo
Cristo Jesus, jini va'a ya ja ka'an ndaa ri. Ti ja
kuu taka saa ni na ka'an yivi ja ia'lnu xaan ga kuu
Yandios.

32 Na ni kunde ri fiuu Damasco, ti gobernador

ja ta'u jnifiu ni region nuu yinda'a rey Aretas, ti
ni jani da soldado ka ndito va'a taka yuxe'e nama
ja jikonduu fiuu un, ja jnii da ru'u ja ki'in ri vekaa
niku. 33 Ti ni kivi ri ini iin chika ka'nu, ti yivi ka
kandixia un, ni ka tavairu'u yu'u ventana iin ve'e
ja iyo siki nama un, ti ni skuuniru'u jiin chika un.
Ti siukan ni kaku ri nuu chaa yukan, ja ni ndo'o
ini da ja jnii da ru'u niku.

Ja ni naxna'an Yandios nuu Pablo ja na stuu da
nuu yivi

12

1Tiru'u Pablo, kachiri ja tundo ni jnifiu ja kusii
teyii ini yo, ko na kachi ri in jnu'un siki iin ja
ni naxna'an maa Jito'yo nuu ri. 2Jini ri #in chaa
kandixia Cristo, ti ni kuu xia'un kuun kuiya ja ni
sa'a ya ja ni ndaa chaa un kua'an da undi andivi
kuu uni. Ko tu jini ri nu ni ja'an da jiin yiki kufiu
da xi tuu, xi ni xndoo da yiki kufiu da, tu jini ri.
Maa Yandios kuu ja jini. 3 Ti jini ri chaa un, ti tu
jiniri nu kua'an da jiin yiki kufiu da, tu jini ri. Maa
Yandios kuu ya jini. 4 Chi ni sa'a ya ja ni nchaa
chaa un nuu kanchuku ndiyi ni ka nanita'u. Tiichi
chukan ni jiniso'o da jnu'un ja tu kuu xndaku da
nuu inga yivi. 5 Ti siki ja ni sa'a Yandios siukan jiin
chaa un, kuu ja kusii teyii ini ri, ko siki maa ri, chi
tu kusii ini ri. Ko ndixia ja kusii teyii ini ri siki taka
nundo'o ni ndo'o ri un ja siuku ri jnifiu ndiso ri,
chitakanundo'ounxna'anjatunajaaiyoinimaa
rija siuku ri jnifiu un. 6 Ko nu ka'an ri jnu'un siki
maa ri ja kusii ini ri, ti ansu ja naa xiniri ja sa'a ri
siukan, chi jandaa ndixia iyo jnifiu ri ja kusii teyii

iniri. Ko tusa'a ri, chi tu kuni ri ja kondo'o ini yivi
jakufiamugarijanijiniixijanijiniso'oika'anri.

7Ti siki ja ni xna'an ndijin Yandios ru'u kua'a ja
vii xaan kaa nuu ni ndaa ri un. Ja yukan tu kuni
ya ja sa'a fia'nu ri maa ri. Ja yukan ni ja'a ya in
nundo'o ja kondo'o yiki kufiu ri. Ti siki un ni ja'a
ya jnu'un ja na sajnifiu ja'u'u un, ja xndo'o ru'u
nava tu sa'a fia'nu ri maa ri. 8 Ti uni jinu ni ka'an
nda'urijiin Jito'yo ja na chajiyo ya un ki'in. 9Ko ni
ka'an ya jiinri: “Tuu, chi tu kumani ja kunda'u ini
riro'o. Jandaa ndixia kuu un, chinujani ini yivija
tu kundee i ja sa'a i jnifiu, ja ta'u ri nuu i. Nusa ti
sa'arijani'in gaijnu'un ndee iniinava na siuku
1jiin jnifiu un”, ni kachi ya. Ja yukan ti kusii ini ri
jando'o ri nundo'o nu sa'a ri jnifiu un, chi siukan
sa'a Cristo ja vi'i ga na kuni ini afiu ri sa'a ri jnifiu
ni ja'a ya nuu ri. 10Ja yukan kuu ja kusii teyii ini
ri ja ndo'o ri nundo'o ni siuku ri jnifiu un. Ti siki
jnifiu un ka'an kue'e i siki ri, jiin ja iyo kua'a ja tu
kumani, nau ni jiin ja jito u'u yivi ru'u, jiin taka ga
nundo'o kondo'o ri siki Cristo. Chi nu jani inirija
tu kuiti ja siuku ri jiin jnifiu un, ti kiviun sa'a ya ja
ni'in ri jnu'un ndee ini ja kundee ri.

Ndi'iini Pablo sikiyivi ka kandixia fiuu Corinto

11 Yukan ti ka'an ri nanu in chaa fiaa xini ja
ni kusii teyii inl maa ri nusa. Ti siki ja tu ni ka
kandixia ra ru'u, ti ja yukan ni sa'a ri siukan. Chi
kanuu ja ni ka'an ra ja'a ri nuu chaa ka'an siki ri,
ko tu ni sa'a ra siukan, vasu tu kumani kuiti siki
jnifiu sa'a ri nuu jnifiu ka sa'a chaa ka ka'an ja ka
kuu da apdstol kufia'nu ga. 12 Chi ni sa'a ndixia
ri tijni jnifiu fia'nu nu ni kuncha ri jiin ra ini fiuu

Corinto yukan, ti jiin jnifiu un ni ja'a ri jandaa ja
kuu ri apostol ndiso jnifiu nuu Yandios. Chi jnifiu
fia'nu un ni ja'a jandaa ja maa Yandios ni taji ya
ru'u, jiin ]a ni naa ini yivi ja ni jini jnifiu fia'nu un,
jiin ja xna'an ja kufiamu xaan ga Yandios, janija'a
ya jnifiu un nuu ri ja na ka'an ri jnu'un ya. Tini
siinrijiin jnifiuun nuuranaaravasunakoondo'o
koo nene ri ja na siuku un. 13Vasu ni sa'a ri jnifiu
un, ko tu ni sa'a ri nanu ni sa'a ri nuu uu ga yivi
ka kandixia, chi tunijikan ri nuu ra ja kuchaku ri.
Ja yukan tu ni kundee iin nuu ra jiin uu ga yivi ka
kandixia un ja ni ja'a ja kuchaku ri. Ti sakamu ini
naa ra nu siukan ni sa'a ri kuachi, ja tu ni jikan ri
nuu ra naa raja kuu ja kuchaku ri un nusa.

14Vijna ti iyo tu'va ri ja jaa nde'e ri ro'o naa ra
jinu kuu uni. Ti suni tu kakan ri nuu ra ja kuu
kuchaku ri, chi ansu yukan kuu ja kuniri, chisaja
kanuu ga un jitu ndi'i ini ri na kendo va'a ra nuu
Yandios. Yukan ka'an ri, chi ka kuurase'erijajitu
ndi'l ini ri, ti se'e ansu kanuu ja nakaya i ja kuu
tatai. Chisu'vatataunkanuujakua'adajanandi'i
se'e da. 15Ja yukan kuu ja ka kuu ra nanu se'e ri,
ti nu kuaja ri yukan, ti kusii ini ri ja vi'i ga sajnifiu
rijiin ni ini ni afiu ri jiin ra naa ra. Ti sia'an ndiyo
inirisajnifiuriunditukaa kundee risiin ri, chijitu
ndi'l ini ri siki ro'o naa ra ja na kendo va'a ra nuu
Yandios. Ti vasu siukan kunda'u ini ri ro'o naa ra,
ko ro'o ti'li ni ka kunda'u inira ru'u.

16 Tiiyo jakura un ja ka'an ja vasu tu ni jikan ri
nuu ra ja kuu kuchaku ri, ko chaa xndofia'an kuu
ri, chi ni nduku ri nasa ndichi ja ni'in ri xu'un ra,
chisia'an ka ka'an savara. Ko tuu. 17 Tiru'u Pablo,
jikajnu'un ri ro'o naa ra, chaa ni taji ri un, iyo #n

da ja ni xnda'u ro'o naa ra ja keni'in da xu'un ra
ja kuu maa ri nu? Ko tu kuiti. 18 Ti ni ka'an nda'u
ri jiin Tito ja kuan nde'e da ro'o naa ra, ti ni taji
ri inga Nani kandixia ni jaa jiin da. Ti jikajnu'un
riro'o, ¢ni xnda'u Tito ro'o naa ra ja ni keni'in da
xu'un nuu ra ja kuu maa da xi nau? Tuu, chi in
nuu ni ka sa'a ndinduu ri, chi iin ni ichi ka jika ri.

19 ;Ti siki taka jnu'un xndaku ri ja'a, ka jani ini
ra jana ndukurika'anrija'a maa ri nu? Ko ansu
siukan kuu, chi ja jini Yandios ja ka'an ri mani
jnu'un ja kuni Cristo. Ti jini ya ja kunda'u ini ri
ro'o, fani. Ti siki un xndaku ri jiin taka jnu'un ja'a
nava na kendo'o ini ra naa ra jiin jnu'un Yandios.
20 Sia'an siin xndaku ri, chi yu'u ri ja chaa ri nuu
ra, ti sanaa ti kuni ri ja tu ka sa'a ri jnifiu va'a ja
jajna'aniniri. Tiro'onaara, sunitujajna'aninira
nuiyojanduxaanrinuura. Chisanaatikanaara,
xikukuasuninira, xikuiti inira, xi sasiin jna'anra,
xi chakuachi ra siki jna'an ra, xi ka'an ndeva'a siki
jna'an ra, xi nduvixi ra maa ra ja tu kejna'an jiin
jnifiu ka sa'a ra. 21 Ti yu'uri ja nu na chaa tuku ri,
tikua'a Yandios jnu'un kanut ini ri siki jnifiu kue'e
kasa'ara. Tikukui'yainirinuiyo kua'arajanika
nchakuachiundinuu, tituja'inakanindi'iiniraja
xndoo ra ]mnu kue'e un, jiin yivi ]a ka yisikinchaa
jna'an siki j ]nu un sii ini, ]un sava'ni ga nuu jnifiu
kue'e ka sa'ara un, ja tuja'i naainira.

Kanxia'u Pablo jiin jnu'un xndaku da sandi'i ni
ga

13

1Ja'akuuunijinujakuannde'eriro'onaara. Ti
na sa'a ndaa yo jnifiu ja ka'an tutu ii Yandios. Jiin

jnu'un uni testigo ti kundaa taka jnifiu. 2 Ti ndixia
ja ja ni xndaku ni'in ri nuu yivi ka sa'a kuachi
un, ti suni sia'an nuu sava ga i. Ti vijna vasu jika
kancha ri jiin ra, ko nu na jaa riinga jinu, ti tukaa
kuanka'nu ini ri nuu i jiin kuachi i. 3 Ti iyo ichi ri
jasa'arisia'an, nusa ti na kondaa ja mani ka'an ri
jiinjnu'unnija'a Cristo. Tinuka'anrimanijnu'un
ni ja'a Cristo, nusa ti na xna'an ri jnifiu fia'lnu ja
sa'a ya jiin ri ja xndaku ri, nuu ra jiin jnu'un ja
nduxaan ri. 4 Chi vasu ni iyo vita ini Cristo ja tu
ni xna'an ya jnifiu fia'nu ya na ni ji'i ya nuu nda'a
cruz, ko vijna ti chaku ya siki jnifiu fia'nu ni sa'a
Yandios jiin ya. Ti suni siki ja yi'i ri jiin ya, ti iyo
vita ini rija tuja'i ni nduxaan rijiin ra naa ra. Ko
vijna nu na jaa ri nuu kanchuku ra fiuu Corinto, ti
suni na xna'an ri nuu ra ja ndiso ri jnifiu ia'nu ja
ni ja'a Yandios nuu ni kancha ri fiuyivi ja'a.

> Ko vijna na kachi ri nuu ra naara, ja na nduku
ndee ranu ka kandixia ndaa ra jnu'un Yandios siki
Jesus xi tuu. Tina sa'a va'a ra nava ndiyo ini ra
siuku ra jnu'un un, nava tu jna'nu ndatu ra nuu
Yandios. ¢Xi tu ka jini ra ja Cristo Jesus kancha ya
jiin ra naa ra siki ja ka kandixia ra maa ya nu? Ti
nu ka kandixia ndaa ra jnu'un Yandios siki Cristo
Jests,nusatitujna'nundaturanuuya. Timaara
naara,nusa'ava'araun,nusa tifiv'uninirijana
kuni ra ja suni iyo jnu'un ka'nu ini Yandios, ja ni
tatu ya nuu ri iin jnifiu fia'nu, ja kuu ri #in apodstol
ni taji ya. 7 Ko ja kuu maa ra naa ra, jikanta'u ri
nuu Yandios ja tu ka sa'a ra ni iin jnifiu kue'e ja
nandi'inundo'o. Ko tujikanta'uri un navana kuni
ra ja kendo va'a maa ri nuu Yandios, jiin ja ni tatu
ya ru'u jiin i#n jnifiu iamu. Tu kuni ri un. Mani

jikanta'urinuuYandiosjakuumaara,jakasa'ara
mani jnifiu va'a ja kuni maa ya. Mani yukan kuni
ri, vasu nu kundee ra un xi tuu, ti kendo ri nuu ra
nanu chaajatundiso jnifiu fia'nu nuu Yandios. Chi
nu sa'a ra mani jnifiu ndaa yukan, nusa ti tu iyo
ichi ja nduxaan ri jiin ra siki jnifiu fia'nu ndiso ri
nuu Yandios. 8 Chi nu ka sa'a ra mani jnifiu ndaa
un, nusa ti tu iyo ja kankuachi ri siki ra, chi tu kasi
ri jnifiu ndaa, chi su'va siuku ri jiin jnu'un ndaa
un.

9Ja yukan kusii inirija vita ini ri, chi tu ndo'o ini
ri ja xndaku ri nuu ra jaa nduxaan. Yukan kusii
ini ri xna'an ri ja vii na sa'a ra mani jnifiu va'a.
Ti nini jikanta'u ri ja'a ra ja na kuixia ini ra jiin
jnu'un Yandios. 10 Ti ru'u Pablo, chaa ri tutu ja'a
nuu ra naa ra xnakan, ti sa na jaa ri nava nu na
chaa ri, ti tu iyo ja nduxaan ri nuu ra naa ra. Chi
ni ja'a Jito'yo jnifiu ja'a ndiso ri, nava na sa'ari ja
na uixia ini ra jiin jnu'un ya, ansu ja sa'a ri ja na
nandeokava ra jiin kuachi, ti naa ra.

11Vijna ti ru'u Pablo, ka'an ri jnu'un sandi'i ni
ga ja'a nuu ra. Ti kachi ri ja na kosii ini ra. Ti
na sandee ini ra naa ra jiin jnu'un Yandios siki ja
taka ra na nduku ndee sa'a mani jnifiu va'a. Tina
chaku va'a ini ra jnu'un ni chaa ri nuu tutu ja'a.
Na koo #in nuu ini rajiin jna'an ra, ti na kunchuku
vii na kunchuku mani ra jiin fianijna'an ra. Ti nu
sia'an iyo ti na kuncha Yandios jiin ra, chi maa ni
Yandios kuu ya kua'a jnu'un ndee ini nuu yo naa
yo, chi mani maa ya kuu ja kunda'u ini yo'o.

12 Kanxia'u jiin jna'an, ti yifiu'un teyu'u nuu
jna'an ra.

13 “Sa'a ndee ini naa ra”, kachi taka fiani yo ka
kandixia ja ka iyo ja'a.

14 Ti ru'u Pablo fiukuu ini ri ja kancha ra jiin
jnu'un vii ja kunda'u ini Jito'yo Cristo Jesus ro'o
naa ra, ti siki yukan kusii xaan ini ya ja taji ya
jnu'un ndee ini nuu ra. Suni fivkuu ini rija kancha
jnu'un vii ja kunda'u ini Yandios ro'o naa ra, jiin
ja kancha jnu'un vii ja ni nduu iin nuu ini ra jiin
jna'anra, sikija taka ra ni ka ni'in Espiritu Santo ja
kancha ya jiin ra vijna. Ti sia'an na koo.

